
ᓈᓴᐅᑎᓕᒃ 17 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐋᓐᓂᐊᖅᓯᐅᑏᑦ ᐱᖁᔭᖓᓐᓂᒃ 
(ᐊᖏᕈᑕᐅᔪᖅ ᓄᕕᐱᕆ 5, 2003) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᑖᒃᑯᓄᖓ ᐊᒻᒪᓗ ᐱᖃᑕᐅᓪᓗᑎᒃ ᐅᖃᐅᔾᔨᒋᐊᕈᑎᖏᑦ 

ᐊᒻᒪᓗ ᐊᖏᕈᑕᐅᓪᓗᑎᒃ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ, ᐊᑐᓕᖅᑎᑦᓯᕗᑦ ᐅᑯᓂᖓ: 
 
1. ᐋᓐᓂᐊᓯᐅᖅᑎᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑖᒃᓱᒧᖓ ᐱᖁᔭᕐᒧᑦ. 
 
2. ᐃᓚᖓ 1 ᐋᖅᑭᒋᐊᖅᑕᐅᕗᖅ ᐃᒪᓐᓇ: 

(ᐃ) ᐊᑐᕈᓐᓃᖅᑎᑕᐅᓪᓗᓂ ᑐᑭᓕᐅᖅᑕᐅᓯᒪᓂᖓ "ᓇᓗᓇᐃᒃᑯᑕᖅ”; 
(ᐱ) ᐊᑐᕈᓐᓃᖅᑎᑕᐅᓪᓗᓂ ᑐᑭᓕᐅᖅᑕᐅᓯᒪᓂᖓ "ᐋᓐᓂᐊᓯᐅᖅᑏᑦ 

ᑲᑐᔾᔨᖃᑎᒌᖏᑕ” ᐊᒻᒪᓗ ᐃᓇᖏᖅᑕᐅᓗᓂ ᐅᑯᓄᖓ:  
 
"ᑲᑐᔾᔨᖃᑎᒌᑦ" ᑐᑭᖃᖅᐳᖅ ᑖᒃᑯᓂᖓ ᐃᓕᓴᕆᔭᐅᔾᔪᑎᖃᖅᑐᑦ ᐋᓐᓂᐊᓯᐅᖅᑎᑦ 
ᑲᑐᔾᔨᖃᑎᒌᖏᑦ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᑲᔪᓯᓯᒪᔪᑦ ᐃᓗᐊᓂ ᐃᓚᒍᑕᐅᑉ 
ᐅᐃᒍᖓᑕ 6(1) ᐋᓐᓂᐊᓯᐅᖅᑎᐅᓂᕐᒧᑦ ᐱᖁᔭᕐᒥ (ᓄᓇᑦᓯᐊᖅ); (Association) 

 
(ᑎ) ᐃᓚᔭᐅᓪᓗᓂ ᐆᒥᖓ ᑐᑭᓕᐅᖅᑕᐅᓯᒪᔪᓂᒃ ᐱᒋᐊᓐᖓᕐᓂᖏᑦ 

ᒪᓕᒃᓯᒪᓪᓗᒋᑦ: 
 
"ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ" ᑐᑭᖃᖅᐳᖅ ᐃᓄᒃ 
ᑎᑎᕋᖅᑕᐅᑎᒃᓯᒪᔪᖅ ᐊᑖᓂ ᐃᓚᒍᑕᐅᑉ 24 ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᕐᒥ 
(ᓄᓇᑦᓯᐊᖅ); (nurse practitioner) 
 
"ᐱᓕᕆᐊᖃᕐᓂᖅ ᐋᓐᓂᐊᓯᐅᖅᑎᐅᓂᕐᒥᒃ" ᑐᑭᖃᖅᐳᖅ ᐱᓕᕆᐊᖏᓐᓂᒃ 
ᐃᓕᓴᕆᔭᐅᔾᔪᑎᖃᖅᑐᑦ ᐋᓐᓂᐊᓯᐅᖅᑎᑦ, ᐋᓐᓂᐊᓯᐅᖅᑎᓯᐅᑎᓂᒃ 
ᐱᓕᕆᐊᖃᖅᑐᑦ, ᐊᒻᒪᓗ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᑦ; (practice of 
nursing) 
 
"ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎ" ᑐᑭᖃᖅᐳᖅ ᐃᓄᒃ 
ᑎᑎᕋᖅᑕᐅᑎᒃᓯᒪᔪᖅ ᐊᑖᓂ ᐃᓚᒍᑕᐅᑉ 22 ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᕐᒥ 
(ᓄᓇᑦᓯᐊᖅ); (registered nurse) 
 
"ᓇᓗᓇᐃᒃᑯᑕᐅᑲᐃᓐᓇᖅᑐᖅ" ᑐᑭᖃᖅᐳᖅ ᓇᓗᓇᐃᒃᑯᑕᐅᑲᐃᓐᓇᖅᑐᖅ 
ᑐᓂᔭᐅᓯᒪᔪᖅ ᐊᑖᓂ ᐃᓚᒍᑕᐅᑉ 23 ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᕐᒥ 
(ᓄᓇᑦᓯᐊᖅ), ᐃᓚᐅᓐᖏᑎᑕᐅᔪᖅ ᐃᓄᒃ ᐱᔭᕆᐊᖃᖅᑎᑕᓂᑦ 
ᐃᓕᓴᕆᔭᐅᔾᔪᑎᖃᖅᑐᓄᑦ ᐋᓐᓂᐊᓯᐅᖅᑎᓄᑦ; (temporary certificate) 

"ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᖅ" ᑐᑭᖃᖅᐳᖅ ᐃᓄᒃ 
ᑎᑎᕋᖅᑕᐅᑎᒃᓯᒪᔪᖅ ᐊᑖᓂ ᐃᓚᒍᑕᐅᑉ 23 ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᕐᒥ 
(ᓄᓇᑦᓯᐊᖅ). (temporary certificate holder) 
 

3. ᑖᓐᓇ ᒪᓕᒐᖅ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐋᓐᓂᐊᓯᐅᖅᑎᑦ ᑲᑐᔾᔨᖃᑎᒌᖏᑦ" 
ᓇᒥᓕᒫᖅ ᓴᖅᑭᖅᓯᒪᕕᖏᓐᓂᑦ ᐊᒻᒪᓗ ᑕᐅᖅᓯᐅᑕᐅᓪᓗᓂ "ᑲᑐᔾᔨᖃᑎᒌᑦ". 
 
4. ᐱᒋᐊᓐᖓᐅᑎ ᓯᕗᕌᓃᑦᑐᖅ ᐃᓚᒍᑕᐅᑉ 2 ᐲᖅᑕᐅᕗᖅ ᐊᒻᒪᓗ ᐆᒧᖓ 
ᐃᓇᖏᖅᑕᐅᓪᓗᓂ: 

ᓴᓐᖏᓂᖏᑦ 
 
5. ᐃᓚᒍᑕᖅ 2 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐃᖅᑲᓇᐃᔮᖅ ᐋᓐᓂᐊᓯᐅᖅᑎᐅᓂᖅ" 
ᐊᒻᒪᓗ ᐃᓇᖏᖅᑕᐅᓪᓗᓂ "ᐱᓕᕆᐊᖃᕐᓂᖅ ᐋᓐᓂᐊᓯᐅᖅᑎᐅᓂᕐᒥᒃ". 
 
6. ᐃᓚᒍᑕᖅ 3 ᖁᔭᓈᖅᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ:  
 
ᑐᓴᐅᒪᔾᔪᑎᒃᓴᐃᑦ ᒥᓂᔅᑕᒧᑦ 
3. (1) ᑲᑎᒪᔨᑦ ᑐᓂᓯᔪᒃᓴᐅᕗᑦ ᒥᓂᔅᑕᒧᑦ 

(ᐃ) ᑖᒃᑯᐊ ᐊᑐᓕᖁᔭᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᑦ ᐱᒋᐊᖅᑎᑕᐅᓯᒪᔪᑦ ᐊᑖᓂ ᐃᓚᒍᑕᐅᑉ 16 
ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᓃᑦᑑᑉ (ᓄᓇᑦᓯᐊᖅ) ᐃᓕᖓᔪᑦ 
ᒪᓕᒃᑕᐅᔪᒃᓴᓄᑦ ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᕐᓂᕐᒧᑦ; ᐊᒻᒪᓗ 

(ᐱ) ᖃᐅᔨᔭᐅᔪᑦ ᓇᓕᐊᒃᑯᑐᐃᓐᓇᖅ ᖃᐅᔨᓴᖅᑕᐅᓂᖏᑎᒍᑦ, ᐊᒻᒪᓗ 
ᓇᓕᐊᑐᐃᓐᓇᖅ ᐊᑐᓕᖁᔭᐅᔪᑦ ᐊᓯᕈᖅᑕᐅᓂᖏᓐᓄᑦ ᐅᑯᐊ 

(i) ᒪᓕᒃᑕᐅᔪᒃᓴᐃᑦ ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᕐᓂᒃᑯᑦ, 
(ii) ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᕈᑎᑦ, ᐊᒻᒪᓗ 
(iii) ᐱᔾᔪᓯᖅ ᐊᖏᕈᑕᐅᓂᖏᓐᓄᑦ ᐋᓐᓂᐊᓯᐅᖅᑎᐅᓂᕐᒥᒃ 

ᐃᓕᓐᓂᐊᕈᑎᑦ. 
 
ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᕈᑎᑦ 
 (2) ᑲᑎᒪᔨᑦ ᐊᖏᕈᑎᖃᕈᓐᓇᖅᐳᑦ ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᕈᑎᓂᒃ ᓄᓇᕗᒻᒥ 
ᓈᒻᒪᓐᓂᕋᖅᑕᐅᓗᑎᒃ ᓯᕗᓂᖓᓂ ᐱᔪᓐᓇᖅᑕᐅᔭᕆᐊᖃᖅᑐᑦ ᑎᑎᕋᖅᑕᐅᑎᓐᓂᕐᒧᑦ 
ᑲᑐᔾᔨᖃᑎᒌᓐᓄᑦ. 
 
7. ᐱᒋᐊᓐᖓᐅᑎ ᓯᕗᕌᓃᑦᑐᖅ ᐃᓚᒍᑕᐅᑉ 5 ᖁᔭᓈᖅᑕᐅᕗᖅ ᐊᒻᒪᓗ ᐆᒧᖓ 
ᐃᓇᖏᖅᑕᐅᓪᓗᓂ:  

ᑎᑎᕋᖅᑕᐅᑎᓐᓂᖅ 
 
8. ᐃᓚᒍᑕᖅ 5 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 

ᑕᐅᖅᓯᖅᑕᐅᔪᓐᓇᕐᓂᖅ ᓈᒻᒪᑦᑐᓂᒃ ᐊᑭᓕᐅᑎᒥᓂᕐᓄᑦ 
5. ᐃᓄᒃ ᑕᐅᖅᓯᖅᑕᐅᑎᓐᓇᓱᒍᓐᓇᖅᐳᖅ ᓈᒻᒪᑦᑐᓂᒃ ᐊᑭᓕᐅᑎᒥᓂᕐᓄᑦ ᐃᓕᓯᒪᔪᕐᔪᐊᓄᑦ 
ᐱᔨᑦᑎᕋᐅᑎᓄᑦ, ᐅᖃᐅᔾᔨᖃᕐᓂᕐᒧᑦ ᐅᕝᕙᓘᓐᓃᑦ ᑕᑯᔭᖅᑐᖅᓯᒪᓂᕐᒧᑦ ᐊᒻᒪ ᐊᑭᖏᓐᓄᑦ 
ᓇᓕᐊᓐᓄᑐᐃᓐᓇᖅ ᓱᓇᒃᑯᑖᓄᑦ ᐅᕝᕙᓘᓐᓃᑦ ᐱᖁᑎᓄᑦ ᐱᑕᖃᖅᑎᑕᐅᔪᓄᑦ ᑖᒃᓱᒧᖓ ᐃᓄᒻᒧᑦ 
ᐱᓯᒪᔪᓄᑦ ᑕᐃᒃᓯᒪᓂ ᑖᓐᓇ ᐃᓄᒃ ᐃᓕᓴᕆᔭᐅᔾᔪᑎᖃᖅᓱᓂ ᐋᓐᓂᐊᓯᐅᖅᑎᐅᑎᓪᓗᒍ, 
ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑎᓪᓗᒍ ᐅᕝᕙᓘᓐᓃᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ 
ᐱᖃᖅᑎᓪᓗᒍ. 
 
9. ᐃᓚᖓ 6 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᐊᑐᖅᑕᐅᓂᖓ ᑕᐃᒍᖅᑕᐅᔾᔪᓯᐅᑉ - ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎ 
6. (1) ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎ ᐊᑐᕈᓐᓇᖅᐳᖅ ᑕᐃᒍᖅᑕᐅᔾᔪᓯᕐᒥᒃ 
"ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎ" ᐊᒻᒪᓗ ᐊᑐᕈᓐᓇᖅᐳᖅ ᑭᖑᓂᖓᓂ ᐊᑎᕐᒥ 
ᓇᓗᓇᐃᒃᑯᑕᕐᒥᒃ "Reg. N." ᐅᕝᕙᓘᓐᓃᑦ "R.N.". 
 
ᐊᑐᖅᑕᐅᓂᖓ ᑕᐃᒍᖅᑕᐅᔾᔪᓯᐅᑉ - ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ 
 (2) ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ ᐊᑐᕈᓐᓇᖅᐳᖅ ᑕᐃᒍᖅᑕᐅᔾᔪᓯᕐᒥᒃ 
"ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ" ᐊᒻᒪ ᐊᑐᕈᓐᓇᖅᐳᖅ ᑭᖑᓂᖓᓂ ᐊᑎᕐᒥ 
ᓇᓗᓇᐃᒃᑯᑕᕐᒥᒃ "N.P." ᐅᕝᕙᓘᓐᓃᑦ "R.N.(N.P.)". 
 
10. ᐅᓇ ᐃᓚᓕᐅᑎᑕᐅᕗᖅ ᑭᖑᓂᖓᓄᑦ ᐃᓚᒍᑕᐅᑉ 6: 
 
ᐱᓕᕆᐊᖏᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑑᑉ 
6.1. ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᖅ ᐊᑐᕈᓐᓇᖅᑎᑕᐅᕗᖅ ᐋᓐᓂᐊᓯᐅᖅᑎᓄᑦ 
ᖃᐅᔨᒪᔭᐅᓲᓂᒃ, ᐱᔪᓐᓇᖅᑕᐅᓲᓂᒃ ᐊᒻᒪ ᐃᓱᒪᓕᐅᕈᑕᐅᓲᓂᒃ ᐃᓚᒍᑕᐅᑉ ᐋᖅᑭᒃᑕᐅᓯᒪᔪᓂᒃ 
ᐃᓚᒍᑕᐅᑉ ᐅᐃᒍᖓᓂ 2(1)-ᒥ ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᕐᒥ (ᓄᓇᑦᓯᐊᖅ), ᒪᓕᓪᓗᒋᑦ 
ᒪᓕᒐᕋᓛᖏᑦ ᑲᑐᔾᔨᖃᑎᒌᑦ ᐊᒻᒪ ᓇᓕᐊᑐᐃᓐᓇᖅ ᐱᔭᕆᐊᖃᖅᑎᑕᐅᔪᑦ ᐊᒻᒪᓗ ᖃᓄᐃᓕᖓᖏᑦ 
ᐋᖅᑭᒃᑕᐅᓯᒪᔪᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥ.  
 
11.  ᐃᓚᒍᑕᖅ 7 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᑐᐊᕕᕐᓇᖅᑐᑦ 
7. ᐱᑕᖃᓐᖏᓚᖅ ᑖᒃᓱᒪᓂ ᒪᓕᒐᕐᒥ ᐱᑦᑕᐃᓕᔾᔪᑕᐅᔪᓂᒃ ᐊᐅᓚᑎᑕᐅᓂᖏᓐᓄᑦ 
ᐋᓐᓂᐊᓯᐅᖅᑎᓄᑦ ᐱᔨᑦᑎᕋᐅᑎᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ. 
 
12. ᐃᓚᒍᑕᖅ 8 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᑐᐊᕕᕐᓇᖅᑐᖅᓯᐅᑎᑦ ᐱᔨᑦᑎᕋᐅᑎᑦ 
8. (1) ᐱᑕᖃᓐᖏᓚᖅ ᑭᒍᓐᓂᐊᖅᑎᓄᑦ ᐱᖁᔭᕐᒥ, ᐋᓐᓂᐊᖅᑐᓕᕆᔨᓄᑦ ᐱᖁᔭᕐᒥ, 
ᐄᔭᒐᓕᕆᔨᓄᑦ ᐱᖁᔭᕐᒥ ᐅᕝᕙᓘᓐᓃᑦ ᐆᒪᔪᓄᑦ ᓘᑦᑖᓄᑦ ᐱᖁᔭᕐᒥ ᐱᔭᕆᐊᖃᓐᖏᑎᑦᑎᔪᒥᒃ 

ᐃᓕᓴᕆᔭᐅᔾᔪᑎᖃᖅᑐᒥᒃ ᐋᓐᓂᐊᓯᐅᖅᑎᒥᒃ, ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᒥᒃ 
ᐅᕝᕙᓘᓐᓃᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᒥᒃ ᐃᒪᐃᑎᓪᓗᒍ 

(ᐃ) ᑲᒪᒋᔭᖃᕋᓱᐊᖅᑎᓪᓗᒍ ᑐᐊᕕᕐᓇᖅᑐᖅᓯᐅᑎᒥᒃ ᐋᓐᓂᐊᖅᑐᓕᕆᓂᕐᒧᑦ 
ᐃᑲᔪᕈᑎᒥᒃ ᐅᕝᕙᓘᓐᓃᑦ ᐱᐅᓕᓴᐅᑎᒥᒃ, ᐱᓇᓱᓐᓂᖓᓂᒃ ᖃᓄᑐᐃᓐᓇᖅ 
ᓚᐃᓴᓐᓯᖃᕆᐊᖃᕈᑕᐅᔪᒥᒃ ᐊᑖᓂ ᑖᒃᑯᐊ ᐱᖁᔭᐃᑦ; ᐅᕝᕙᓘᓐᓃᑦ 

(ᐱ) ᐱᓇᓱᐊᖅᑎᓪᓗᒍ ᖃᓄᑐᐃᓐᓇᑦᑎᐊᖅ ᑐᐊᕕᕐᓇᖅᑐᖅᑕᖃᖅᑎᓪᓗᒍ 
ᐋᓐᓂᐊᔪᓐᓃᕐᔫᒥᑎᑦᑎᓇᓱᓪᓗᓂ ᐊᒻᒪ ᓱᓗᐊᕈᓐᓃᕐᔫᒥᑎᑦᑎᓇᓱᓪᓗᓂ 
ᐃᓄᒻᒥᒃ ᐅᕝᕙᓘᓐᓃᑦ ᐆᒪᔪᒥᒃ.  

 
ᓴᐳᔾᔭᐅᓯᒪᓂᖅ ᓵᑕᐅᒋᐊᕐᓂᕐᒥᑦ 
 (2) ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎ, ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ 
ᐅᕝᕙᓘᓐᓃᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᖅ ᓵᑕᐅᒋᐊᕈᑎᖃᕈᓐᓇᓐᖏᓚᖅ ᐃᓄᒻᒥᒃ 
ᐋᓐᓂᖅᑐᖃᖅᐸᑦ ᐱᓕᕆᓇᓱᓐᓂᖓᓄᑦ ᐅᕝᕙᓘᓐᓃᑦ ᐱᓐᖐᓇᕐᓂᑯᖏᓐᓄᑦ ᐱᓕᕆᑦᑎᐊᕋᓱᒃᓱᓂ 
ᐊᑖᓂ ᐃᓚᒍᑕᐅᑉ ᐅᐃᒍᖓᑕ (1) ᑭᓯᐊᓂ ᓇᓗᓇᐃᖅᑕᐅᑉᐸᑦ ᑕᒪᒃᑯᐊ ᐋᓐᓂᖅᑐᖃᕐᓂᖓ 
ᐅᕝᕙᓘᓐᓃᑦ ᑐᖁᔪᖃᕐᓂᖓ ᑕᐃᒪᐃᑎᑕᐅᑉᐸᑕ ᑲᒪᑦᑎᐊᓐᖏᓗᐊᕐᓂᑯᖓᓄᑦ.  
 
12.1 ᐅᑯᐊ ᐃᓚᓕᐅᑎᔭᐅᕗᑦ ᑭᖑᓂᖓᓄᑦ ᐃᓚᒍᑕᐅᑉ 8: 
 

ᓈᓚᓐᓃᑦ 
 
ᓈᓚᓐᓃᑦ 
8.1 ᑲᑎᒪᔨᑦ ᖃᐅᔨᓇᓱᐊᖅᑎᑦ ᑎᒃᑯᐊᖅᑕᐅᔪᒃᓴᐅᕗᑦ ᐊᑖᓂ ᐃᓚᒍᑕᐅᑉ ᐅᐃᒍᖓᑕ 41(1) 
ᐃᓘᐊᓃᑦᑑᑉ ᐋᓐᓂᐊᓯᐅᖅᑎᑦ ᒪᓕᒐᖓᑦᑕ (ᓄᓇᑦᓯᐊᖅ) ᐊᒻᒪ ᓈᓚᖃᑦᑕᕋᔭᕐᓗᑎᒃ 
ᐅᓐᓂᕐᓗᖑᑎᓂᒃ ᒪᓕᓪᓗᒋᑦ ᐃᓚᒍᑕᐃᑦ 41-ᒥᑦ 43-ᒧᑦ ᐊᒻᒪ ᐃᓚᒍᑕᐅᑉ ᐅᐃᒍᖏᑦ 44(1), (2), 
(4), (5), ᐊᒻᒪᓗ (6) ᐃᓗᐊᓃᑦᑐᑦ ᐋᓐᓂᐊᓯᐅᖅᑎᑦ ᒪᓕᒐᖓᑦᑕ (ᓄᓇᑦᓯᐊᖅ). 
 
ᐅᓂᒃᑳᖅᑎᑕᐅᓂᖓ ᑕᒫᓂᒥᐅᑕᐅᓐᖏᑦᑐᑉ ᖃᐅᔨᒪᔨᑕᐅᑉ 
8.2 ᐱᔾᔪᑎᒋᓗᒍ ᐅᓂᒃᑳᖅᑎᑦᑎᓂᖅ ᖃᐅᔨᒪᔨᑕᕐᒥᒃ ᓯᓚᑖᓃᑦᑐᒥᒃ ᓄᓇᕘᑉ, ᓄᓇᕘᑉ 
ᐃᖅᑲᖅᑐᐃᕕᐊᓄᑦ, ᑐᒃᓯᕋᐅᑎᒥᒃ ᑐᓂᓯᔭᐅᑉᐸᑦ ᑐᑭᒧᐊᑦᑎᑦᑎᔨᒧᑦ, ᐅᓐᓂᕐᓗᒃᑐᒧᑦ ᐅᕝᕙᓘᓐᓃᑦ 
ᐋᓐᓂᐊᓯᐅᖅᑎᒧᑦ ᐱᔾᔪᑎᒋᔭᐅᔪᒧᑦ ᐅᓐᓂᕐᓗᒍᑎᒧᑦ, ᑐᓴᖅᑎᑎᓐᖏᓪᓗᑎᒃ ᐊᓯᖏᓐᓂᒃ, 
ᒪᓕᒃᑕᐅᖁᔭᓕᐅᕈᓐᓇᖅᐳᖅ ᑎᒃᑯᐊᖅᓯᓗᓂ ᖃᐅᔨᓴᖅᑎᒥᒃ ᐱᓇᓱᒃᑐᒃᓴᒥᒃ ᓴᖅᑭᑐᓐᓇᖅᑕᖓᓂᒃ 
ᖃᐅᔨᒪᔨᑕᐅᑉ ᐊᑖᓂ ᐊᑐᐊᒐᖏᑦᑕ ᓄᓇᕘᑉ ᐃᖅᑲᖅᑐᐃᕕᐊᑕ, ᐊᓯᕈᖅᓯᒪᓂᖃᕐᓗᒋᑦ 
ᑕᐃᒪᐃᒋᐊᖃᖅᑑᔮᖅᑐᓂᒃ. 
 
ᐱᑦᑎᐊᖏᓐᓂᖅ 
8.3 (1) ᐱᓪᓗᒍ ᑐᒃᓯᕋᐅᑎ ᓄᓇᕘᑉ ᐃᖅᑲᖅᑐᐃᕕᐊᓄᑦ ᒪᓕᒃᓱᒋᑦ ᐊᑐᐊᒐᖏᑦ ᓄᓇᕘᑉ 
ᐃᖅᑲᖅᑐᐃᕕᐊᑕ, ᑲᔪᓯᒋᐊᕐᓂᖅ ᐃᖅᑲᖅᑐᐃᕕᒃᑯᑦ ᐱᓕᕆᐊᖑᔪᒥᒃ ᐱᑦᑎᐊᖏᓐᓂᕐᒧᑦ 
ᐃᖅᑲᖅᑐᐃᕕᒻᒥ ᓵᑦᑎᔾᔪᑕᐅᔪᓐᓇᖅᐳᖅ ᖃᐅᔨᒪᔨᑕᕐᒥᒃ 

(ᐃ) ᐃᒪᐃᑦᑐᒥᒃ 
(i) ᐃᒪᐃᑦᑐᒥᒃ ᐅᐸᒍᑎᓐᖏᑦᑐᒥᒃ ᓈᓚᑦᑎᓪᓗᒋᑦ ᑲᑎᒪᔨᑦ 

ᖃᐅᔨᓇᓱᐊᖅᑎᑦ ᑐᓴᖅᑎᑕᐅᓯᒪᔪᒥᒃ ᐅᐸᖁᔭᐅᓪᓗᓂ, 

(ii) ᓴᖅᑮᖏᑦᑐᒥᒃ ᑎᑎᖅᑲᓂᒃ, ᑎᑎᖅᑐᖅᑕᐅᓯᒪᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐱᖁᑎᓂᒃ ᐱᖁᔭᐅᓯᒪᔪᓂᒃ ᑐᓴᖅᑎᑦᑎᔾᔪᑎᒃᑯᑦ 
ᓴᖅᑭᑦᑎᖁᔭᐅᓪᓗᓂ ᑖᒃᑯᓂᖓ, ᐅᕝᕙᓘᓐᓃᑦ 

(iii) ᖃᓄᑐᐃᓐᓇᑦᑎᐊᖅ ᒪᓕᓐᖏᑦᑐᒥᒃ ᑐᓴᖅᑎᑦᑎᔾᔪᑎᒥᒃ 
ᐅᖃᐅᓯᕆᔭᐅᓯᒪᔪᒥᒃ ᑎᑎᕋᖅᓯᒪᔪᑦ ᐊᕕᓐᓂᖓᑕ ᐅᐃᒍᖓᓂ 
ᐅᕙᓂ (i) ᐅᕝᕙᓘᓐᓃᑦ ᐅᕙᓂ (ii); ᐅᕝᕙᓘᓐᓃᑦ 

(ᐱ) ᓱᓕᓂᐊᕐᓂᕋᖅᑕᐅᔪᒪᓐᖏᑦᑐᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᔪᒪᓐᖏᑦᑐᒥᒃ 
ᓱᓕᓂᐊᕐᓂᕋᕐᓂᕐᒥᓂᒃ, ᐅᕝᕙᓘᓐᓃᑦ ᑭᐅᔪᒪᓐᖏᑦᑐᒥᒃ ᓇᓕᐊᓐᓂᑐᐃᓐᓇᖅ 
ᐊᐱᖅᑯᑎᒥᒃ ᐱᔭᕆᐊᖃᖅᑎᑕᐅᔪᒥᒃ ᑲᑎᒪᔨᓄᑦ ᖃᐅᔨᓇᓱᐊᖅᑎᓄᑦ 
ᓵᖓᓐᓂ ᓈᓚᓐᓂᐅᑉ ᐱᑕᖃᖅᑎᑕᐅᕕᖓᓂ. 

 
ᐃᖅᑲᓇᐃᔮᒥᒃ ᒪᓕᑦᑎᐊᖏᓐᓂᖅ 
 (2) ᖃᐅᔨᒪᔨᑕᖅ ᐅᖃᐅᓯᕆᔭᐅᓯᒪᔪᖅ ᐃᓚᒍᑕᐅᑉ ᐅᐃᒍᖓᓂ (1) ᐋᓐᓂᐊᓯᐅᖅᑎᐅᑉᐸᑦ 
ᐱᔾᔪᑎᒋᔭᐅᔪᖅ ᐅᓐᓂᕐᓗᓐᓂᕐᒥ, ᐅᐸᓐᖏᓐᓂᖅ ᐅᕝᕙᓘᓐᓃᑦ ᐱᔪᒪᓐᖏᓐᓂᖅ ᐃᓱᒪᒋᔭᐅᔪᓐᓇᖅᐳᖅ 
ᑲᑎᒪᔨᓄᑦ ᖃᐅᔨᓇᓱᐊᖅᑎᓄᑦ ᐃᖅᑲᓇᐃᔮᒥᒃ ᒪᓕᑦᑎᐊᖏᓐᓂᖅᑐᑦ. 
 
8.4 (1) ᐋᓐᓂᐊᓯᐅᖅᑎ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐊᓯᐊ ᐃᓄᒃ, ᐃᓱᒪᒋᔭᖏᑎᒍᑦ ᑲᑎᒪᔨᑦ 
ᖃᐅᔨᓇᓱᐊᖅᑎᑦ, ᖃᐅᔨᒪᓂᖃᖅᑐᖅ ᐃᓕᖓᔪᒥᒃ ᐅᓐᓂᕐᓗᓐᓂᕐᒧᑦ, ᖃᐅᔨᒪᔨᑕᕆᔭᐅᔪᓐᓇᖅᐳᖅ 
ᓈᓚᓐᓂᕐᒥ ᐅᓐᓂᕐᓗᓐᓂᕐᒥᒃ. 
 
ᐋᓐᓂᐊᓯᐅᖅᑎ ᖃᐅᔨᒪᔨᑕᕆᔭᐅᑎᓪᓗᒍ 
 (2) ᐋᓐᓂᐊᓯᐅᖅᑎ ᖃᐅᔨᓴᖅᑕᐅᔪᓐᓇᖅᐳᖅ ᐅᖃᐅᓯᒃᑯᑦ ᓱᓕᓂᐊᕐᓂᕋᖅᓯᒪᑎᓪᓗᒍ 
ᐅᕝᕙᓘᓐᓃᑦ ᓇᓗᓇᐃᖅᓯᓯᒪᑎᓪᓗᒍ ᓱᓕᓂᐊᕐᓂᕋᕐᓂᕐᒥᓂᒃ ᐱᓪᓗᖏᑦ ᑕᒪᐃᑕ ᐱᔾᔪᑎᒋᔭᐅᔪᑦ 
ᐃᓕᖓᔪᑦ ᓈᓚᓐᓂᕐᒧᑦ ᐊᒻᒪ ᑭᐅᑦᑕᐃᓕᔾᔪᑎᖃᖅᑎᑕᐅᔭᕆᐊᓐᖏᓚᖅ ᐊᐱᖅᑯᑎᒥᒃ ᐱᔾᔪᑎᒋᓪᓗᒍ 
ᐃᖅᑲᓇᐃᔮᒃᑯᑦ ᐱᕕᖃᖅᑎᑕᐅᓂᖅ ᐅᕝᕙᓘᓐᓃᑦ ᑕᐃᓐᓇ ᑭᐅᔾᔪᑎᐅᑉ ᐃᒪᐃᑐᐃᓐᓇᕆᐊᖃᕐᓂᖓ 

(ᐃ) ᐱᔭᕋᓐᓂᕋᐃᔾᔪᑕᐅᔪᓐᓇᕐᓗᓂ ᐋᓐᓂᐊᓯᐅᖅᑎᒥᒃ; 
(ᐱ) ᐋᓐᓂᐊᓯᐅᖅᑎ ᐊᑭᒋᐊᖅᑕᐅᓕᕈᓐᓇᕐᓂᖓᓄᑦ ᐊᑖᓐᓂ ᐃᓂᖅᑎᕆᓂᕐᒧᑦ 

ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑖᒃᓱᒪᓂ ᒪᓕᒐᕐᒥ ᐅᕝᕙᓘᓐᓃᑦ 
ᐋᓐᓂᐊᓯᐅᖅᑎᑦ ᒪᓕᒐᖓᓐᓂ (ᓄᓇᑦᓯᐊᖅ); ᐅᕝᕙᓘᓐᓃᑦ 

(ᑎ) ᓇᓗᓇᕈᓐᓃᕈᑕᐅᔪᓐᓇᕐᓗᓂ ᑕᐃᒪᐃᑎᑦᑎᓯᒪᓂᖓᓄᑦ ᐋᓐᓂᐊᓯᐅᖅᑎᐅᑉ 
(i) ᑲᔪᓯᒋᐊᕐᓂᕐᒥ ᐃᖅᑲᖅᑐᐃᕕᒃᑯᑦ ᐱᓕᕆᐊᖑᔪᒥᒃ ᑕᐃᒪᐃᑎᑕᒥᒃ 

ᒐᕙᒪᖏᓐᓄᑦ ᓄᓇᕘᑉ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᐃᓄᒻᒧᑦ, 
ᐅᕝᕙᓘᓐᓃᑦ 

(ii) ᐃᖅᑲᑐᖅᑕᐅᔪᓐᓇᕐᓂᖓᓄᑦ ᐊᑖᓂ ᒪᓕᒐᖓᑕ ᓄᓇᕘᑉ 
ᐅᕝᕙᓘᓐᓃᑦ ᒪᓕᒐᖓᑕ ᑲᓇᑕᐅᑉ. 

 
 (3) ᑭᐅᔾᔪᑎᖓ ᐋᓐᓂᐊᓯᐅᖅᑎᐅᑉ 

(ᐃ) ᐱᔭᕋᓐᓂᕋᐃᔾᔪᑕᐅᔪᓐᓇᖅᐸᑦ ᐋᓐᓂᐊᓯᐅᖅᑎᒥᒃ, 
(ᐱ) ᐋᓐᓂᐊᓯᐅᖅᑎᐅᑉ ᐊᑭᒋᐊᖅᑕᐅᓕᕈᑎᒋᔪᓐᓇᖅᐸᒍ, ᐅᕝᕙᓘᓐᓃᑦ 
(ᑎ) ᓇᓗᓇᕈᓐᓃᕈᑕᐅᔪᓐᓇᖅᐸᑦ ᑕᐃᒪᐃᑎᑦᑎᓯᒪᓂᖓᓄᑦ ᐋᓐᓂᐊᓯᐅᖅᑎᐅᑉ, 

ᐊᑐᖅᑕᐅᔪᒃᓴᐅᓐᖏᓚᖅ ᐅᕝᕙᓘᓐᓃᑦ ᐱᔭᐅᔪᒃᓴᐅᓐᖏᓚᖅ ᓱᒋᐊᕈᑕᐅᓗᓂ ᐋᓐᓂᐊᓯᐅᖅᑎᒥᒃ 
ᓇᓕᐊᓐᓂᑐᐃᓐᓇᖅ ᑲᔪᓯᒋᐊᕐᓂᕐᒥ ᐃᖅᑲᖅᑐᐃᕕᒃᑯᑦ ᐃᓄᒻᒥᒃ ᐱᓕᕆᐊᖑᔪᒥᒃ ᐅᕝᕙᓘᓐᓃᑦ 
ᓇᓕᐊᓐᓂᑐᐃᓐᓇᖅ ᑲᔪᓯᒋᐊᕐᓂᕐᒥ ᐃᖅᑲᖅᑐᐃᕕᒃᑯᑦ ᐱᓕᕆᐊᖑᔪᒥᒃ ᐊᑖᓂ ᓇᓕᐊᑐᐃᓐᓇᐅᑉ 
ᐊᓯᐊᑕ ᒪᓕᒐᖓᑕ ᓄᓇᕘᑉ, ᑭᓯᐊᓂ ᐃᖅᑲᖅᑐᐃᓂᕐᒥ ᐅᕝᕙᓘᓐᓃᑦ ᑲᔪᓯᒋᐊᕐᓂᕐᓂ 
ᐃᖅᑲᖅᑐᐃᕕᒃᑯᑦ ᐱᓕᕆᐊᖑᔪᓂᒃ ᐱᔾᔪᑎᖃᖅᑐᓂᒃ ᓴᓪᓗᓂᕐᒥᒃ ᐃᖅᑲᖅᑐᐃᕕᒻᒥ ᐅᕝᕙᓘᓐᓃᑦ 
ᑕᐃᒫᒃᓴᐃᓐᓇᓕᓐᖏᑦᑐᒥᒃ ᓴᖅᑭᑦᑎᓂᕐᒥᒃ. 
 
13.  ᐃᓚᒍᑕᖅ 9 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᐱᔭᕆᐊᖃᓐᖏᑎᑕᐅᔪᑦ 
9. (1) ᒪᓕᓪᓗᒋᒃ ᐃᓚᒍᑕᐅᑉ ᐅᐃᒍᖏᒃ (3) ᐊᒻᒪᓗ (4), ᐃᓄᒻᒥᒃ ᐃᒪᐃᑦᑐᖃᖅᑐᓴᐅᓐᖏᓚᖅ 

(ᐃ) ᐱᖃᕐᓂᕋᕐᓗᓂ ᑭᒃᑯᑐᐃᓐᓇᕐᓄᑦ ᖃᓄᐃᑦᑐᑐᐃᓐᓇᕐᒥᒃ ᑕᐃᒍᖅᑕᐅᔾᔪᓯᕐᒥᒃ, 
ᓇᓗᓇᐃᒃᑯᑕᖃᕈᑎᒥᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔾᔪᑎᒥᒃ 
ᐃᓕᓴᕆᔭᐅᔾᔪᑎᖃᕐᓂᕋᕐᓗᓂ ᐋᓐᓂᐊᓯᐅᖅᑎᐅᓂᕐᒥᓄᑦ ᐅᕝᕙᓘᓐᓃᑦ 
ᐊᑖᓂ ᑖᒃᓱᒪ ᑕᐃᒍᖅᑕᐅᔾᔪᓯᐅᑉ, ᓇᓗᓇᐃᒃᑯᑕᖃᕈᑎᐅᑉ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔾᔪᑎᐅᑉ ᐊᐅᓚᑎᑦᑎᓗᓂ ᐅᕝᕙᓘᓐᓃᑦ 
ᐊᑐᐃᓐᓇᐅᑎᑦᑎᔪᒪᓗᓂ ᐱᔨᑦᑎᕋᐅᑎᓂᒃ ᖃᓄᐃᑦᑐᑐᐃᓐᓇᑦᑎᐊᓂᒃ 
ᐃᓄᒻᒧᑦ ᐊᑭᖃᕐᓗᒍ ᐅᕝᕙᓘᓐᓃᑦ ᐊᓯᐊᓂᒃ ᑕᐅᖅᓯᕈᑎᒥᒃ, ᑭᓯᐊᓂ 
ᐃᓕᓴᕆᔭᐅᔾᔪᑎᖃᕈᓂ ᐋᓐᓂᐊᓯᐅᖅᑎᐅᓂᕐᒧᑦ; 

(ᐱ) ᐊᑐᕐᓗᒍ ᑕᐃᒍᖅᑕᐅᔾᔪᓯᖅ "ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎ" 
ᐅᕝᕙᓘᓐᓃᑦ ᓇᓗᓇᐃᒃᑯᑕᕐᒥᒃ "Reg. N." ᐅᕝᕙᓘᓐᓃᑦ "R.N.", ᑭᓯᐊᓂ 
ᐃᓕᓴᕆᔭᐅᔾᔪᑎᖃᕈᓂ ᐋᓐᓂᐊᓯᐅᖅᑎᐅᓂᕐᒧᑦ;  

(ᑎ) ᐱᖃᕐᓂᕋᕐᓗᓂ ᑭᒃᑯᑐᐃᓐᓇᕐᓄᑦ ᖃᓄᐃᑦᑐᑐᐃᓐᓇᕐᒥᒃ 
ᓇᓗᓇᐃᒃᑯᑕᖃᕈᑎᒥᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔾᔪᑎᒥᒃ 
ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᕐᓂᕋᕐᓗᓂ ᐅᕝᕙᓘᓐᓃᑦ ᐊᑖᓂ ᑖᒃᓱᒪ 
ᓇᓗᓇᐃᒃᑯᑕᖃᕈᑎᐅᑉ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔾᔪᑎᐅᑉ 
ᐊᐅᓚᑎᑦᑎᓗᓂ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᑎᔪᒪᓗᓂ ᐱᔨᑦᑎᕋᐅᑎᓂᒃ 
ᖃᓄᐃᑦᑐᑐᐃᓐᓇᑦᑎᐊᓂᒃ ᐃᓄᒻᒧᑦ ᐊᑭᖃᕐᓗᒍ ᐅᕝᕙᓘᓐᓃᑦ ᐊᓯᐊᓂᒃ 
ᑕᐅᖅᓯᕈᑎᒥᒃ, ᑭᓯᐊᓂ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᕈᓂ; 
ᐅᕝᕙᓘᓐᓃᑦ  

(ᑭ) ᖃᐅᔨᒪᓗᓂ ᐃᖅᑲᓇᐃᔭᖅᑎᑦᑎᓗᓂ ᐅᕝᕙᓘᓐᓃᑦ ᓱᑎᑦᑎᓗᓂ ᐃᓄᒻᒥᒃ 
ᐱᑕᖃᖅᑎᑦᑎᔨᒋᓗᒍ ᐱᔨᑦᑎᕋᐅᑎᖏᓐᓂᒃ ᐃᓕᓴᕆᔭᐅᔾᔪᑎᖃᖅᑐᑉ 
ᐋᓐᓂᐊᓯᐅᖅᑎᐅᓂᕐᒧᑦ ᑭᓯᐊᓂ ᑖᓐᓇ ᐃᓄᒃ ᑕᐃᒪᐃᑦᑐᒥᒃ 
ᐃᖅᑲᓇᐃᔮᖃᖅᑎᑕᐅᔪᖅ ᐃᓕᓴᕆᔭᐅᔾᔪᑎᖃᖅᐸᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐅᕝᕙᓘᓐᓃᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᐸᑦ.  

 
ᐱᔭᕆᐊᖃᓐᖏᑎᑕᐅᔪᑦ ᐱᔾᔪᑎᖃᖅᑐᑦ ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᓂᒃ 
 (2) ᒪᓕᓪᓗᒋᒃ ᐃᓚᒍᑕᐅᑉ ᐅᐃᒍᖏᒃ (3) ᐊᒻᒪᓗ (4), ᐃᓄᒻᒥᒃ ᐃᒪᐃᑦᑐᖃᖅᑐᓴᐅᓐᖏᓚᖅ 

(ᐃ) ᐱᖃᕐᓂᕋᕐᓗᓂ ᑭᒃᑯᑐᐃᓐᓇᕐᓄᑦ ᖃᓄᐃᑦᑐᑐᐃᓐᓇᕐᒥᒃ ᑕᐃᒍᖅᑕᐅᔾᔪᓯᕐᒥᒃ, 
ᓇᓗᓇᐃᒃᑯᑕᖃᕈᑎᒥᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔾᔪᑎᒥᒃ 
ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᕐᓂᕐᒧᑦ ᐅᕝᕙᓘᓐᓃᑦ ᐊᑖᓂ ᑖᒃᓱᒪ 

ᑕᐃᒍᖅᑕᐅᔾᔪᓯᐅᑉ, ᓇᓗᓇᐃᒃᑯᑕᖃᕈᑎᐅᑉ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔾᔪᑎᐅᑉ ᐊᐅᓚᑎᑦᑎᓗᓂ ᐅᕝᕙᓘᓐᓃᑦ 
ᐊᑐᐃᓐᓇᐅᑎᑦᑎᔪᒪᓗᓂ ᐱᔨᑦᑎᕋᐅᑎᓂᒃ 
ᖃᓄᐃᑦᑐᑐᐃᓐᓇᑦᑎᐊᓂᒃᐃᓄᒻᒧᑦ ᐊᑭᖃᕐᓗᒍ ᐅᕝᕙᓘᓐᓃᑦ ᐊᓯᐊᓂᒃ 
ᑕᐅᖅᓯᕈᑎᒥᒃ, ᑭᓯᐊᓂ ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᕈᓂ; 

(ᐱ) ᐊᑐᕐᓗᒍ ᑕᐃᒍᖅᑕᐅᔾᔪᓯᖅ "ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ" 
ᐅᕝᕙᓘᓐᓃᑦ ᓇᓗᓇᐃᒃᑯᑕᕐᒥᒃ "N.P." ᐅᕝᕙᓘᓐᓃᑦ "R.N. (N.P.)" ᑭᓯᐊᓂ 
ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᕈᓂ; ᐅᕝᕙᓘᓐᓃᑦ 

(ᑎ) ᖃᐅᔨᒪᓗᓂ ᐃᖅᑲᓇᐃᔭᖅᑎᑦᑎᓗᓂ ᐅᕝᕙᓘᓐᓃᑦ ᓱᑎᑦᑎᓗᓂ ᐃᓄᒻᒥᒃ 
ᐱᓕᕆᑎᓪᓗᒍ ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᑐᑦ, ᑭᓯᐊᓂ ᑖᓐᓇ 
ᐃᓄᒃ ᑕᐃᒪᐃᑦᑐᒥᒃ ᐃᖅᑲᓇᐃᔮᖃᖅᑎᑕᐅᔪᖅ ᐅᕝᕙᓘᓐᓃᑦ ᓱᑎᑕᐅᔪᖅ 
ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᕆᔭᖃᖅᐸᑦ.  

 
ᐃᓕᖓᕕᐅᓐᖏᑦᑐᖅ ᑭᓪᓕᖃᖅᑎᑕᐅᓂᖓᓄᑦ ᐱᓕᕆᓂᐅᑉ 
 (3) ᐃᓄᒃ ᓱᖃᑕᐅᒐᔪᓲᖑᓐᖏᑦᑐᖅ ᐱᓕᕆᐊᖃᕐᓂᕐᒧᑦ ᐋᓐᓂᐊᓯᐅᖅᑎᐅᓂᕐᒥᒃ ᓄᓇᕗᒻᒥ, 
ᑭᓯᐊᓂ ᑎᑎᕋᖅᑕᐅᑎᒃᓯᒪᒐᓗᐊᕐᓗᓂ ᐋᓐᓂᐊᓯᐅᖅᑎᐅᓂᖓᓄᑦ ᐊᓯᖏᓐᓂ ᐊᕕᑦᑐᖅᓯᒪᓂᕐᓂ 
ᐃᒪᐃᒍᓐᓇᖅᐳᖅ, ᑎᑎᕋᖅᑕᐅᑎᒃᓯᒪᓐᖏᓪᓗᓂ ᐊᑖᓂ ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᑉ 
(ᓄᓇᑦᓯᐊᖅ), 

(ᐃ) ᐊᑐᕐᓗᓂ ᖃᓄᐃᑦᑐᑐᐃᓐᓇᕐᒥᒃ ᑕᐃᒍᖅᑕᐅᔾᔪᓯᕐᒥᒃ, ᓇᓗᓇᐃᒃᑯᑕᖃᕈᑎᒥᒃ 
ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔾᔪᑎᒥᒃ ᐊᑐᕈᓐᓇᖅᑎᑕᐅᔾᔪᑎᒥᓂᒃ 
ᐊᕕᑦᑐᖅᓯᒪᓂᕐᒥ ᑎᑎᕋᖅᑕᐅᕕᒋᓯᒪᔭᕐᒥᓂ, ᐊᒻᒪᓗ 

(ᐱ) ᐱᑕᖃᖅᑎᑦᑎᓗᓂ ᐋᓐᓂᐊᓯᐅᖅᑎᓄᑦ ᐱᔨᑦᑎᕋᐅᑎᓂᒃ, ᐃᓗᐊᓂ 
ᑭᓪᓕᖏᑕ ᑕᒪᒃᑯᐊ ᐱᔪᓐᓇᖅᑎᑕᐅᓂᖓᑕ ᑎᑎᕋᖅᑕᐅᕕᒋᓯᒪᔭᕐᒥᓂ 
ᐊᕕᑦᑐᖅᓯᒪᓂᕐᒥ ᑎᑎᕋᖅᑕᐅᕕᒋᓯᒪᔭᕐᒥᓂ,  

ᐃᑲᔪᕋᓱᐊᕐᓗᓂ ᑲᒪᒋᔭᐅᔪᖃᖅᑎᓪᓗᒍ ᐋᓐᓂᐊᓯᐅᖅᑕᒥᒃ ᑎᑭᐅᔾᔭᐅᔪᒥᒃ ᓄᓇᕗᒻᒧᑦ 
ᐊᕕᑦᑐᖅᓯᒪᓂᕐᒥᑦ ᑖᒃᓱᒪ ᐋᓐᓂᐊᓯᐅᖅᑎᐅᑉ ᑎᑎᕋᖅᑕᐅᕕᒋᓯᒪᔭᖓᓂᑦ, ᐅᕝᕙᓘᓐᓃᑦ ᓄᓇᕗᒻᒥᑦ 
ᐊᕕᑦᑐᖅᓯᒪᓂᕐᒧᑦ ᑖᒃᓱᒪ ᐋᓐᓂᐊᓯᐅᖅᑎᐅᑉ ᑎᑎᕋᖅᑕᐅᕕᒋᓯᒪᔭᖓᓄᑦ. 
 
ᐃᓕᖓᕕᐅᓐᖏᓐᓂᖏᑦ ᐃᖅᑲᓇᐃᔭᖅᑎᑦᑎᔨᑦ 
 (4) ᐃᓄᒃ ᐃᖅᑲᓇᐃᔭᖅᑎᑦᑎᔪᓐᓇᖅᐳᖅ ᐅᕝᕙᓘᓐᓃᑦ ᓱᑎᑦᑎᔪᓐᓇᖅᐳᖅ ᐃᓄᒻᒥᒃ 
ᐅᖃᐅᓯᕆᔭᐅᓯᒪᔪᒥᒃ ᐃᓚᒍᑕᐅᑉ ᐅᐃᒍᖓᓂ (3)-ᒥ ᐱᓕᕆᐊᖃᖅᑎᓪᓗᓂᐅᒃ ᐱᔨᑦᑎᕋᐅᑎᓂᒃ 
ᐅᖃᐅᓯᕆᔭᐅᓯᒪᔪᓂᒃ ᑖᒃᓱᒪᓂ ᐃᓚᒍᑕᐅᑉ ᐅᐃᒍᖓᓂ. 
 
14. ᐃᓚᒍᑕᖅ 10 ᐋᖅᑭᒋᐊᖅᑕᐅᕗᖅ ᐃᒫᒃ 

(ᐃ) ᐲᖅᑕᐅᓪᓗᓂ "$500" ᐊᒻᒪᓗ ᑕᐅᖅᓯᐅᑕᐅᓪᓗᓂ "$5000"; ᐊᒻᒪᓗ  
(ᐱ) ᐲᖅᑕᐅᓪᓗᓂ "30 ᐅᓪᓗᑦ" ᐊᒻᒪᓗ ᑕᐅᖅᓯᐅᑕᐅᓪᓗᓂ "90 ᐅᓪᓗᑦ". 

 
15. ᐃᓚᒍᑕᖅ 11 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 



ᐋᓐᓂᐊᖅᓯᐅᑏᑦ ᐱᖁᔭᖓᓐᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑭᓪᓕᖃᕈᑎᖓ ᐊᑯᓂᐅᓂᖓᑕ 
11. ᐃᖅᑲᖅᑐᐃᓂᖅ ᓯᖁᒥᑦᑎᓂᕐᒧᑦ ᐊᑖᓂ ᑖᒃᓱᒪ ᒪᓕᒐᐅᑉ ᐅᕝᕙᓘᓐᓃᑦ ᐱᖁᔭᐃᑦ 
ᐱᒋᐊᖅᑐᓴᐅᓐᖏᓚᖅ ᐅᖓᑖᓂ ᒪᕐᕉᒃ ᐊᕐᕌᒎᒃ ᐊᓂᒍᖅᓯᒪᓕᖅᑎᓪᓗᒋᒃ ᐅᓪᓗᖓᓂᑦ ᑖᒃᓱᒪ 
ᓯᖁᒥᑦᑎᓂᐅᑉ ᑕᐃᒪᐃᓐᓂᕋᖅᑕᐅᓯᒪᕕᖓᓂᑦ.  
 
16. ᐃᓚᒍᑕᖅ 12 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᓴᖅᑭᑦᑎᔪᓐᓇᕆᐊᖃᕐᓂᖅ 
12. ᐃᖅᑲᖅᑐᐃᓂᕐᒥ ᐊᑖᓂ ᑖᒃᓱᒪ ᒪᓕᒐᐅᑉ, ᐃᓄᒃ ᐃᖅᑲᖅᑐᕋᑦᓴᕈᖅᑎᑕᐅᓯᒪᔪᖅ 
ᓴᖅᑭᑦᑎᔪᓐᓇᕆᐊᖃᖅᐳᖅ, ᑕᐃᒃᓱᒪᓂ ᓯᖁᒥᑦᑎᓂᐅᓂᕋᖅᑕᒥ,  

(ᐃ) ᑖᓐᓇ ᐃᓄᒃ ᐃᓕᓴᕆᔭᐅᔾᔪᑎᖃᖅᑐᒥᓂᐅᓂᕐᒥᓂᒃ ᐋᓐᓂᐊᓯᐅᖅᑎᐅᓂᕐᒧᑦ, 
ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᒥᓂᐅᓂᕐᒥᓂᒃ ᐅᕝᕙᓘᓐᓃᑦ 
ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᒥᓂᐅᓂᕐᒥᓂᒃ; ᐅᕝᕙᓘᓐᓃᑦ 

(ᐱ) ᑖᓐᓇ ᐃᓄᒃ ᓈᒻᒪᑐᒃᑯᑦ ᑎᑎᕋᖅᑕᐅᑎᒃᓯᒪᔪᒥᓂᐅᓂᕐᒥᓂᒃ 
ᐋᓐᓂᐊᓯᐅᖅᑎᐅᓂᕐᒧᑦ ᐊᓯᐊᓂ ᐊᕕᑦᑐᖅᓯᒪᓂᕐᒥ. 

 
17. ᐃᓚᒍᑕᖅ 13 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐃᓚᒍᑕᐃᑦ 36-ᒥᑦ 40-ᒧᑦ" ᐊᒻᒪᓗ 
ᐃᓇᖏᖅᑕᐅᓪᓗᓂ "ᐃᓚᒍᑕᕐᓄᑦ 62-ᒥᑦ 64-ᒧᑦ".  
 

ᒪᓕᒐᐅᑉ ᐋᖅᑭᒋᐊᖅᑕᐅᓂᖓᓄᑦ ᐊᓯᔾᔨᖅᑐᑦ 
 
ᐋᓐᓂᐊᖑᔪᑦ ᑎᑎᕋᖅᑕᐅᓯᒪᓂᖏᓐᓄᑦ ᐱᖁᔭᖅ 
18. ᐃᓚᒍᑕᖅ 1 ᐋᓐᓂᐊᖑᔪᑦ ᑎᑎᕋᖅᑕᐅᓯᒪᓂᖏᓐᓄᑦ ᒪᓕᒐᕐᓃᑦᑐᖅ 
ᐋᖅᑭᒋᐊᖅᑕᐅᕗᖅ ᖁᔭᓈᖅᑕᐅᓪᓗᓂ ᑎᑎᕋᖅᓯᒪᔪᑦ ᐊᕕᓐᓂᖓ (ᑭ) ᑐᑭᓕᐅᕈᑕᐅᓯᒪᔪᒦᑦᑐᖅ 
"ᐋᓐᓂᐊᖅᑐᓕᕆᓂᕐᒥᒃ ᐃᓕᓯᒪᔪᕐᔪᐊᖅ" ᐊᒻᒪᓗ ᑕᐅᖅᓯᖅᑕᐅᓪᓗᓂ ᐆᒧᖓ:  

 
(ᑭ) ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎᒃ, ᐋᓐᓂᐊᓯᐅᖅᑎᓯᐅᑎᓂᒃ 

ᐱᓕᕆᐊᖃᖅᑐᖅ ᐅᕝᕙᓘᓐᓃᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᖅ 
ᐊᑖᓂ ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᑉ (ᓄᓇᑦᓯᐊᖅ); 

 
ᑐᐊᕕᕐᓇᖅᑐᒃᑯᑦ ᐋᓐᓂᐊᖅᑐᓕᕆᔾᔪᑎᓄᑦ ᐱᖁᔭᖅ 
19. (1) ᑐᐊᕕᕐᓇᖅᑐᒃᑯᑦ ᐋᓐᓂᐊᖅᑐᓕᕆᔾᔪᑎᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐆᓱᒧᖓ 
ᐃᓚᒍᑕᕐᒧᑦ. 
  

(2) ᐃᓚᒍᑕᖅ 1 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᑐᑭᓕᐅᖅᑕᐅᓯᒪᓂᖓ 
1. ᑖᒃᓱᒪᓂ ᐱᖁᔭᕐᒥ, "ᐋᓐᓂᐊᓯᐅᖅᑎ" ᑐᑭᖃᖅᐳᖅ ᐃᓕᓴᕆᔭᐅᔾᔪᑎᖃᖅᑐᖅ 
ᐋᓐᓂᐊᓯᐅᖅᑎ, ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ ᐅᕝᕙᓘᓐᓃᑦ 
ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᖅᒃ ᐊᑖᓂ ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᑉ (ᓄᓇᑦᓯᐊᖅ) 
  



ᐋᓐᓂᐊᖅᓯᐅᑏᑦ ᐱᖁᔭᖓᓐᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

(3) ᖃᓪᓗᓈᑎᑑᖓᔪᖅ ᐃᓚᒍᑕᖅ 2 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ 
"ᑎᑎᕋᖅᑕᐅᑎᒃᓯᒪᔪᖅ" ᓇᒥᑐᐃᓐᓇᖅ ᐱᑕᖃᕋᐃᑉᐸᑦ. 
 
ᓱᓕᓂᕋᐃᓂᕐᒧᑦ ᐃᑲᔪᖅᑐᐃᔾᔪᑎᓄᑦ ᐱᖁᔭᖅ 
20. ᐃᓚᒍᑕᖅ 13 ᓱᓕᓂᕋᐃᓂᕐᒧᑦ ᐃᑲᔪᖅᑐᐃᔾᔪᑎᓄᑦ ᐱᖁᔭᕐᒦᑦᑐᖅ ᐋᖅᑭᒋᐊᖅᑕᐅᕗᖅ 
ᐃᓚᔭᐅᓪᓗᓂ "ᐅᕝᕙᓘᓐᓃᑦ ᑖᓐᓇ ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᓄᑦ ᑎᑎᕋᖅᑕᐅᓯᒪᕕᒃ" 
ᑭᖑᓂᖓᓄᑦ "ᐋᓐᓂᐊᓯᐅᖅᑎᓄᑦ ᑎᑎᕋᖅᑕᐅᓯᒪᕕᒃ" ᑎᑎᕋᖅᓯᒪᔪᑦ ᐊᕕᓐᓂᖓ ᐃᓚᖓᓂ 
(ᑭ)(i)-ᒥ ᑐᑭᓕᐅᖅᑕᐅᓯᒪᓂᖓᓂ "ᐋᓐᓂᐊᖅᑐᓕᕆᓂᕐᒥᒃ ᐃᓕᓯᒪᔪᕐᔪᐊᖅ". 
 
ᐃᖅᑲᓇᐃᔭᖅᑏᑦ ᐊᑐᐊᒐᖏᓐᓄᑦ ᐱᖁᔭᖅ 
21. ᐃᓚᒍᑕᖅ 30 ᐃᖅᑲᓇᐃᔭᖅᑏᑦ ᐊᑐᐊᒐᖏᓐᓄᑦ ᐱᖁᔭᕐᒦᑦᑐᖅ ᐊᑐᕈᓐᓃᖅᑎᑕᐅᕗᖅ 
ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᐋᓐᓂᐊᖅᑐᓕᕆᓂᕐᒧᑦ ᓇᓗᓇᐃᒃᑯᑕᖅ 
30. ᐱᔾᔪᑎᒋᔭᐅᓪᓗᓂ ᑖᓐᓇ ᐃᓚᖓ, ᐋᓐᓂᐊᖅᑐᓕᕆᓂᕐᒧᑦ ᓇᓗᓇᐃᒃᑯᑕᖅ 
ᐊᑎᓕᐅᖅᑕᐅᔭᕆᐊᖃᖅᐳᖅ ᐃᓕᓐᓂᐊᖅᓯᒪᔪᒧᑦ ᐋᓐᓂᐊᖅᑐᓕᕆᓂᕐᒥᒃ ᐱᓕᕆᐊᖃᖅᑐᒧᑦ 
ᐅᕝᕙᓘᓐᓃᑦ, ᓄᓇᓕᓐᓂ ᓄᓇᕗᒻᒥ ᐃᓕᓐᓂᐊᖅᓯᒪᔪᒥᒃ ᐋᓐᓂᐊᖅᑐᓕᕆᓂᕐᒥᒃ ᐱᓕᕆᐊᖃᖅᑐᒥᒃ 
ᓄᓇᖃᖅᑐᖃᓐᖏᑉᐸᑦ, ᐃᓕᓴᕆᔭᐅᔾᔪᑎᖃᖅᑐᒧᑦ ᐋᓐᓂᐊᓯᐅᖅᑎᒧᑦ, ᐋᓐᓂᐊᓯᐅᖅᑎᓯᐅᑎᓂᒃ 
ᐱᓕᕆᐊᖃᖅᑐᒧᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ ᐱᖃᖅᑐᒧᑦ ᐊᑖᓂ 
ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᑉ (ᓄᓇᑦᓯᐊᖅ).  
 
ᐄᔭᒐᓕᕆᔨᓄᑦ ᐱᖁᔭᖅ 
22. ᐃᓚᒍᑕᖅ 1 ᐄᔭᒐᓕᕆᔨᓄᑦ ᐱᖁᔭᕐᒦᑦᑐᖅ ᐋᖅᑭᒋᐊᖅᑕᐅᕗᖅ 
ᐊᑐᕈᓐᓃᖅᑎᑕᐅᓪᓗᓂ ᑐᑭᓕᐅᖅᑕᐅᓯᒪᓂᖓ ᐆᒪ "ᐋᓐᓂᐊᓯᐅᖅᑎ" ᐊᒻᒪᓗ 
ᐃᓇᖏᖅᑕᐅᓪᓗᓂ ᐆᒧᖓ:  

 
"ᐋᓐᓂᐊᓯᐅᖅᑎ" ᑐᑭᖃᖅᐳᖅ ᐃᒫᒃ ᐃᓕᓴᕆᔭᐅᔾᔪᑎᖃᖅᑐᖅ ᐋᓐᓂᐊᓯᐅᖅᑎ, 
ᐋᓐᓂᐊᓯᐅᖅᑎᓯᐅᑎᓂᒃ ᐱᓕᕆᐊᖃᖅᑐᖅ ᐅᕝᕙᓘᓐᓃᑦ ᓇᓗᓇᐃᒃᑯᑕᐅᑲᐃᓐᓇᖅᑐᒥᒃ 
ᐱᖃᖅᑐᖅ ᐊᑖᓂ ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᑉ (ᓄᓇᑦᓯᐊᖅ), ᐅᕝᕙᓘᓐᓃᑦ ᐃᓄᒃ 
ᑎᑎᕋᖅᑕᐅᑎᒃᓯᒪᔪᖅ ᐊᑖᓂ ᒪᓕᒐᖓᑕ ᐊᕕᑦᑐᖅᓯᒪᓂᐅᑉ ᐅᕝᕙᓘᓐᓃᑦ ᔫᑳᓐᒥ 
ᐱᓕᕆᐊᖃᕈᓐᓇᖅᑎᑕᐅᓗᓂ ᐃᖅᑲᓇᐃᔮᖃᕐᓗᓂ ᐋᓐᓂᐊᓯᐅᖅᑎᐅᓂᕐᒥᒃ;  
 

ᐊᑐᓕᖅᑎᑕᐅᓂᖓ 
 

ᐊᑐᓕᖅᑎᑕᐅᓂᖓ 
23. ᑖᓐᓇ ᐱᖁᔭᖅ ᐊᑐᓕᕐᓂᐊᖅᐳᖅ ᑭᖑᓂᖓᓂ ᔮᓐᓄᐊᕆ 1, 2004-ᒥ ᐊᒻᒪᓗ 
ᐅᓪᓗᖓᓂ ᐋᓐᓂᐊᓯᐅᖅᑎᓄᑦ ᐱᖁᔭᕐᔪᐊᑉ, S.N.W.T. 2003, c. 15, ᐊᑐᓕᕐᕕᐊᑕ. 


